ჯანმოს დახმარება  უნივერსალური ხელმისაწვდომობისაკენ
მას შემდეგ, რაც 1992 წლის 16 მაისს საქართველო მიუერთდა ჯანმრთელობის მსოფლიო ორგანიზაციას, ჯანმო მნიშვნელოვან როლს ასრულებს ქვეყნის ჯანდაცვის სისტემის განვითარებაში. ჯანმოს წარმომადგენლობა საქართველოში თავის საქმიანობას ახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან, გაეროს სააგენტოებთან, სამთავრობო და არასამთავრობო ორგანიზაციებთან მჭიდრო ურთიერთკავშირში და აქტიურად მონაწილეობს ჯანდაცვის სექტორში მიმდინარე პროცესებში.
მეტად მნიშვნელოვანია ჯანმრთელობის მსოფლიო ორგანიზაციის ევროპის ბიუროს წვლილი ქვეყანაში მოსახლეობის სამედიცინო სერვისებით უნივერსალური მოცვის მიმართულებით. 2012 წლის ბოლოს და 2013 წლის დასაწყისში ჯანმრთელობის მსოფლიო ორგანიზაციის ტექნიკური დახმარებით განხორციელდა საყოველთაო ჯანდაცვის სახელმწიფო პროგრამის შემუშავება და დანერგვა. 
ჯანმოსა და მსოფლიო ბანკის ფინანსური და ტექნიკური მხარდაჭერით 2014 და 2017 წლებში განხორციელდა „ჯანდაცვის სერვისების უტილიზაციისა და დანახარჯების შეფასების კვლევა“, რომელიც წარმოადგენდა საყოველთაო ჯანდაცვის პროგრამის ამოქმედების შედეგების შეფასებას. 
2015-2016 წლებში, ჯანმრთელობის მსოფლიო ორგანიზაციის ევროპის ბიუროს, ბარსელონას ოფისის ძალისხმევით ქვეყანაში ჩატარდა მოსახლეობის ფინანსური დაცულობის კვლევა და მომზადდა ანალიტიკური მიმოხილვა.
2016 წლის თებერვალში ჯანმოს ევროპის ბიუროს ექსპერტთა მიერ განხორციელდა საყოველთაო ჯანდაცვის პროგრამის შეფასება-ანალიზი და მომზადდა ანგარიში: აქტიური შესყიდვის მექანიზმები საყოველთაო ჯანდაცვის პროგრამისთვის: „სიტუაციის ანალიზი და გაუმჯობესების გზები“. 
აღნიშნული შეფასებით წარმოჩენილი გამოწვევების დასაძლევად, ჯანმო-ევროკავშირი-ლუქსემბურგის უნივერსალური ჯანმრთელობის პარტნიორობის ფარგლებში (The WHO-EU-LUX UHC Partnership (UHCP)) ჯანმოს ევროპის რეგიონის ფინანსური და ტექნიკური მხარდაჭერით, მიმდინარეობს 3 წლიანი პროექტი, რომელიც ფოკუსირებულია შემდეგ აქტივობებზე:
· სტრატეგიული შესყიდვების დანერგვის გეგმის მომზადება და სოციალური მომსახურების სააგენტოს შესაძლებლობების გაძლიერება
· ანაზღაურების დიაგნოზთან შეჭიდული ჯგუფების (DRG) მეთოდის დანერგვის ხელშეწყობა
· პირველადი ჯანდაცვის სისტემაში პაციენტის მოძრაობის საუკეთესო პრაქტიკის დიზაინის შემუშავება და დანერგვის ხელშეწყობა
პროექტის ფარგლებში, ჯანმოს ექსპერტების დახმარებით, შემუშავებულია სტრატეგიული შესყიდვებისა და დიაგნოზთან შეჭიდული ჯგუფების დანერგვის გეგმები და ამჟამად მიმდინარეობს მათი ტექნიკური განხორციელების გზებზე მუშაობა.
საქართველო წარმოადგენს მსოფლიოში ერთ-ერთ პირველ ქვეყანას, რომელმაც მიზნად დაისახა C ჰეტიტის ელიმინაცია და მეტად მნიშვნელოვანია ჯანმოს აქტიური ჩართულობა და ტექნიკური დახმარება  C ჰეპატიტის მართვის სახელმწიფო პროგრამის დანერგვასა და  C ჰეპატიტის ელიმინაციის სტრატეგიისა და სამოქმედო გეგმის 2016-2020 შემუშავების პროცესში.
ქვეყანა გამოხატავს უდიდეს მადლიერებას ჯანმოს უდიდესი ძალისხმევისათვის დედათა და ბავშვთა ჯანმრთელობის გაუმჯობესების მიმართულებით. ჯანმრთელობის მსოფლიო ორგანიზაციის და გაეროს მოსახლეობის ფონდის ტენიკური დახმარებით მომზადდა დედათა და ახალშობილთა ჯანმრთელობის განვითარების სტრატეგია. დაინერგა სელექტიური კონტრაქტირების მექანიზმები. 
ჯანმრთელობის მსოფლიო ორგანიზაციის საქართველოს ოფისთან მჭიდრო თანამშრომლობით და ექსპერტთა ჩართულობით ყოველწლიურად იზრდება ბავშვთა იმუნიზაციით მოცვის მაჩვენებლები. ჯანმოს ტექნიკური დახმარებით, ქვეყანაში მიმდინარეობს წითელას აღმოფხვრის ღონისძიებები. შეფასდა ვაქცინების შეყიდვის მექანიზმები და განახლდა ცივი ჯაჭვი.
ჯანმოს ძალისხმევით, 2006 წელს საქართველო მიუერთდა თამბაქოს კონტროლის ჩარჩო კონვენციას და 2013 წელს ჯანმოს ექსპერტებთან მჭიდრო თანამშრომლობით შემუშავდა თამბაქოს კონტროლის სტრატეგია და სამოქმედო გეგმა. მომზადდა და დაინერგა საკანონმდებლო ცვლილებები თამბაქოს მოხმარებასთან დაკავშირებით.
გადამდები დაავადებების კუთხით, მიმდინარეობს მუშაობა დედიდან შვილზე სქესობრივად გადამდები ინფექციების: სიფილისისა და შიდსის ელიმინაციის სტრატეგიაზე. 
[bookmark: _GoBack]სამინისტრო და დაავადებათა კონტროლისა და საზოგადოებრივი ჯანმრთელობის ცენტრთან ერთად მჭიდროდ თანამშრომლობს ჯანმოსთან ჯანმრთელობის საერთაშორისო წესების დანერგვის, ანტიმიკრობული რეზისტენტობის სტრატეგიის ღონისძიებების განხორციელების, დაავადებებით გამოწვეული პანდემიებისა და რეაგირების მექანიზმების შემუშავების, მულტირეზისტენული ტუბერკულოზის შემთხვევების შემცირების ღონისძიებების განხორციელების კუთხით.
არაგადამდები დაავადებების მიმართულებით მნიშვნელოვანია არაგადამდები დაავადებების მართვისა და პრევენციის სტრატეგიის შემუშავებაში ჯანმოს ექსპერტული დახმარება, არაგადამდები დაავადებების რისკ-ფაქტორების კვლევის ჩატარებაში დახმარება, ახალგაზრდებში თამბაქოს მოხმარების კვლევაში მონაწილეობის უზრუნველყოფა, პირველადი ჯანდაცვის პერსონალის ცოდნის ამაღლებაში ექსპერტული დახმარება არაგადამდები დაავადებების მართვის კუთხით, გარემოს ეროვნული სტრატეგიის შემუშავებაში ტექნიკური დახმარება და ა.შ.
იმედს გამოვთქვათ, რომ მომავალში კიდევ უფრო მჭიდროდ ვითანამშრომლებთ ჯანმრთელობის მსოფლიო ორგანიზაციასთან საქართველოს მოსახლეობის ჯანმრთელობის მდგომარეობის გაუმჯობესებისა და ჯანდაცვის სისტემის განმტკიცების მიმართულებით. 

2020-2021 წლებში სათანამშრომლო მიმართულებები: 
· ჯანდაცვის დაფინანსების სისტემის გაუმჯობესება: სტრატეგიული შესყიდვის სისტემის (აქტიური შესყიდვა, კონტრაქტირების მექანიზმები, სელექტიური კონტრაქტირება, შედეგებზე დაფუძნებული ანაზღაურება) და დიაგნოზთან შეჭიდული ჯგუფების (DRG) მიხედვით ანაზღაურების სისტემის დანერგვაში დახმარება
· ადამიანური რესურსების ხარისხის გაუმჯობესების პოლიტიკის შემუშავებაში დახმარება
· ჯანდაცვის სისტემის ხარისხის გაუმჯობესების სტრატეგიის შემუშავებაში დახმარება
· პირველადი ჯანდაცვის სისტემის განვითარების სტრატეგიული მიმართულებების შემუშავებაში დახმარება: ანგარიშგების მექანიზმების, ორგანიზაციული მოწყობის, ვერტიკალური პროგრამების ინტეგრაციის. პრევენციული სერვისების მიწოდების სტიმულირების მექანზიმების შემუშავება და დანერგვა
· წამლის ბაზრის რეგულირების გაუმჯობესებაში დახმარება
· ჰოსპიტალთან ასოცირებული ინფექციების ზედამხედველობის სისტემის გაძლიერებაში დახმარება
· საზოგადოებრივი ჯანდაცვის გადაუდებელი მდგომარეობების დროს საპასუხო ღონისძიებათა გეგმის მომზადებასა და დანერგვაში დახმარება; ჯანმრთელობის საერთაშორისო წესების დანერგვის შეფასებაში დახმარება
· პოლიოს ერადიკაციის გეგმის დანერგვაში დახმარება 
· არაგადამდები დაავადებების და მათი რისკ-ფაქტორების ზედამხედველობის სისტემის გაძლიერება
· WASH სტრატეგიის შემუშავებასა და დანერგვაში დახმარება
· თამბაქოს კონტროლის, ალკოჰოლის მოხმარების და წამალდამოკიდებულების შემცირების მიმართულებით დახმარება
ჯანმოს რეგიონული კომიტეტის 69-ე სხდომა (Meeting of the WHO Regional Committee) – 16-19 სექტემბერი, კოპენჰაგენი, დანია: 53 წევრი ქვეყნის წარმომადგენელი მიიღებს მონაწილეობას. ამ შეხვედრაზე იქნება არჩეული ჯანმოს ახალი რეგიონული დირექტორი (ქალბატონი ნატა მენაბდე არის საქართველოს მთავრობის მიერ წარდგენილი ერთ-ერთი კანდიდატი)
გაეროს მაღალი დონის შეხვედრა უნივერსალური ჯანდაცვის საკითხებზე (UN High-Level Meeting on universal health coverage):  – 23 სექტემბერი (გაეროში საქართველოს მისსის ხელმძღვანელი ბატონი კახა იმნაძე წარმოადგენს შეხვედრის ერთ-ერთ ფასილიტატორს). საქართველო, ტაილანდთან ერთად წარმოადგენს რეზოლუციის ტექსტის ავტორს.

